
Rezyume.
Ilmiy ishda SARS-CoV-2 virusining miokardga bevosita ta'sirida rivojlangan yallig'lanishning prokoaguyantli va 

protrombogen effekti, m ikrotomir disfunksiyasi oqibatida kislorodning kam borishidan miokardda ishemiya, sitokin- 
lar hujumi natijasida esa o'ta sezuvchanlikyallig'lanishi rivojlanishidagi morfologik oZgarishlar o'rganilgan. Kardi- 
omiotsitlarda yog 'li distrofiya, betartib gipertrofiya, ayrim holatlarda mushak tolalarining deformatsiyasi, kon- 
trakturasi fragmentatsiyasi, nekrobiozi va lokal nekrozlanishi kuzatildi.

Kalit so'zlar: COVID-19, virus- SARS-CoV-2, yurak, miokard, mushak tolalari, kardiomiotsit, distrofiya, 
destruksiya, fragmentatsiya, gipertrofiya, nekrobioz, nekroz.

Резюме.
В научной работе изучены развитие прокоагулянтного и протромбогенного эффекта воспаления раз

вился за счет прямого действия вируса SARS-CoV-2 на миокард, ишемия в миокарде из-за недостатка кис
лорода вследствие микрососудистой дисфункции, морфологические изменения в развитии гиперчувстви
тельного воспаления вследствие атаки цитокинов. В кардиомиоцитах наблюдали жировую дистрофию,

неравномерную гипертрофию, в некоторых случаях деформацию мышечных волокон, фрагментацию кон
трактур, некробиоз и локальный некроз.

Клю чевы е слова: COVID-19, вирус SARS-CoV-2, сердце, миокард, мышечные волокна, кардиомиоцит, 
дистрофия, деструкция, фрагментация, гипертрофия, некробиоз, некроз.

Resume.
In the research, the procoaguyant and prothrombogenic effect o f inflammation, which developed under the 

direct influence o f the SARS-CoV-2 virus on the myocardium, ischemia in the myocardium from insufficient oxy
genation caused by microtomyr dysfunction, and morphological changes in the development o f inflammation of 
extreme sensitivity as a result o f an attack by cytokines were studied.In cardiomyocytes, fatty dystrophy, chaos 
hypertrophy, in some cases muscle fiber deformity, contracture fragmentation, necrobiosis and local necrosis 
were observed.

Colitis words: COVID - 19, virus-SARS-CoV-2, cancer, myocardium, muscle traps, cardiomyositis, dystrophy, 
destruction, fragmentation, hypertrophy, necrobiosis, necrosis.

Muammoning dolzarbligi. COVID-19da
yurak miokardining shikastlanishi turli 

mualliflar ma'lumotlari bo'yicha 7-27,8%gacha 
uchraydi [1.2]. COVID-19da yurak-tomir tizimi kasal- 
lanishi ko'pincha miokardit, kardiomiopatiya, o'tkir 
koronar sindrom, aritmiya, yurakdan tasodifiy o'lim, 
venalar tromboemboliyasi va o'tkir yurak yet- 
ishmovchiligi bilan namoyon bo'ladi. SARS-CoV-2 vi- 
rusining miokardga bevosita ta'siri, yurak to'qi- 
masidagi angiotenzinni o'zgartiruvchi ferment orqali 
shikastlanishi, virus ta'sirida rivojlangan yallig'lan- 
ishning prokoaguyantli va protrombogen effekti, 
mikrotomir disfunksiyasi oqibatida kislorodning 
kam borishidan miokard ishemiyasi, sitokinlar hu- 
jumi natijasida o'ta sezuvchanlik yallig'lanishi 
o'rganilmoqda [3].

Material va usullar. 2021 yil pandemiya davrida 
O'zR SSV Respublika patologik anatomiya markazida 
COVID-19dan o'lganlar autopsiya tekshiruvi paytida 
yurak miokardidan gistologik kesmalar olinib, keyin- 
chalik gematoksilin va eozinda bo'yaldi. Yurak mak- 
roskopik jihatdan o'rganilganda aksariyat hollarda 
kardiomegaliya holati aniqlandi, yurak o'ng qorin- 
chasi devori dilyatatsiyalanganligi, o'ng qorincha 
bo'shlig'i chap qorinchaga nisbatan 3,6 sm ken- 
gayganligi kuzatildi.

Yurak miokardi mikroskopik jihatdan o'rganil- 
ganda mushak tolalaridagi patomorfologik o'zgar- 
ishlar - mushak tolalaridagi distrofik, disregenerator, 
deformatsiyalanish va nekrobiotik o'zgarishlarning 
uchrash darajasi foizlarda aniqlandi (1-jadval).

Jadval-1
Miokard mushak tolalaridagi distrofik, disregenerator, deformatsiyalanish va nekrobiotik o'zgarishlarn-

ing uchrash darajasi, %

№ Patomorfologik o'zgarishlar turi Foizi, %
1 mushak tolalarining vakuolyar distrofiyasi 24,6
2 mushak tolalarining yog'li distrofiyasi 14,8
3 mushak tolalarining har xil darajada gipertrofiyasi 16,7
4 mushak tolalarining deformatsiyasi va kontrakturasi 35,6
5 mushak tolalarining fragmentatsiyalanib, uzilishi 27,3
6 mushak tolalarining miolizi va nekrobiozi 41,5

SARS-CoV-2 virusi ta'sirida miokard to'qimasida 
barcha moddalar metabolizmi buzilishidan, mayda 
qon tomirlar dissirkulyatsisi va gipoksiya rivojlani- 
shi oqibatida kardiomiotsit hujayralar sarkoplaz- 
masidagi lipoproteidli membranalar kislorodning 
faol radikallari ta'sirida peroksidli oksidlanishga 
uchrab, parchalanib, parenximatoz yog'li distrofiya 
rivojlanishi kuzatildi (1-2rasm). Kardiomiotsitlar 
sarkoplazmasida dastlab mayda, keyin yirik tomchili 
yog' moddasining paydo bo'lishi kuzatildi. Bu ja- 
rayon bizning materialimizda 14,8% holatda 
aniqlandi.

COVID-19 virusli kasallik paytida yurak miokardi 
mushak tolalarida ham gipertrofik, ham restriktiv 
kardiomiopatiyaga xos o'zgarishlar rivojlanganligi 
tekshirishlarda 16,7% da aniqlandi. Miokard to'qi- 
masi gistologik jihatdan o'rganilganda mushak 
tolalarini ayrimlari keskin, boshqa tolalarga nisbatan 
3-4 barobar qalinlashganligi, miofibrillalarida sarko- 
merlar aniqlanmasligi, mushak tolalari dag'al va to'q 
eozinofil ko'rinishida qalinlashganligi aniqlandi. Kar- 
diomiotsitlar yadrolari chetga surilganligi va kario- 
piknoz holatga kirganligi aniqlandi.

1-rasm. Miokard mushak tolalari sarkoplazmasi 
vakuollashib, rangsizlangan. Bo'yoq: Gtmatoksilin 

va eozin. Kat: 10x40.

3 -rasm. Miokardda interstitsial shish va mushak 
tolalarining deformatsiyalanishi. Bo'yoq: Gtmato- 

ksilin va eozin. Kat: 10x40

SARS-CoV-2 virusining miokardga toksik ta'siri 
oqibatida 35,7% da mushak tolalarining defor
matsiyalanishi va kontrakturasi ustun turganligi 
aniqlandi (3-rasm). Bunda, mikroskopik jihatdan 
oraliq to'qimada kuchli shish, mushak tolalarining 
deformatsiyalanishi, qalinligining har xil darajada 
o'zgarishi kuzatildi. Mushak tolalarining uchlari 
to'mtoqlashgan va miolizga uchraganligi topildi. 
Yadrolari ham har xil daraja va ko'rinishda o'zgar- 
ganligi, ya'ni ayrimlari uzunlashib, cho'zilganligi, 
boshqalari dumaloqlashib, giperxromaziyaga uchra- 
ganligi aniqlandi.

Yana bir guruh kasallar miokardi mushak 
tolalarida parchalanish, fragmentatsiyalanish 
aniqlandi (4-rasm). Bunda, mushak tolalari 
destruksiyalanib, har xil mayda bo'lakchalarga 
bo'linib, uzilganligi, kardiomiotsitlar sarkoplazmasi 
alohida, sarkomeri alohida, yadro joylashgan qismi 
yana alohida bo'laklarga bo'linganligi kuzatildi. Kar- 
diomiotsitlar sarkoplazmasi va sarkomeri kuchli dis- 
trofiya va destruksiya jarayonlari rivojlanganligidan 
parchalanib, strukturasiz tuzilishga kirganligi 
aniqlandi. Kardiomiotsitlarning yadrolari ham har 
xil kattalikda, aksariyati kattalashib, deformatsiya- 
langan va nekrobiotik o'zgarishlarga uchragan.

Mushak tolalarining miolizi ikki xil ko'rinishda 
rivojlanganligi topildi. Birinchisida mushak tolalari, 
jumladan kardiomitsitlar sarkoplazmasi hujayra ichi

2-rasm. Miokard mushak tolalari sarkoplaz- 
masida mayda yog' tomchilari paydo bo'lgan.

Bo'yoq: Gtmatoksilin va eozin. Kat: 10x40 Ш

I
4-rasm. Miokard mushak tolalarining par- 

chalanib, fragmentatsiyalanishi. Bo'yoq: Gtmato-
ksilin va eozin. Kat: 10x40 э

shishga uchrab, vakuollashib, miofibrillalari par- 
chalanib, nekrobiozga uchraganligi aniqlandi. Ikkin- 
chi holatda mushak tolalari miofibrillalari go- 
mogenlashib, strukturasiz dag'al tuzilishga kirgan- 
ligi, kardiomiotsitlarda yadrolari yo'qolib, nekro- 
zlanganligi topildi.

Xulosa: Biz o'rgangan materiallarda SARS-CoV-2 
virusi ta'sirida miokard mushak tolalarida kardiomi- 
otsitlarning vakuolyar va yog'li distrofiyasi, mushak 
tolalarining kardiomiopatiyaga xos betartib giper- 
trofiyasi, ayrim holatlarda mushak tolalarining de- 
formatsiyasi, kontrakturasi, fragmentatsiyalanishi, 
parchalanishi, nekrobiozi va lokal nekrozlanishi ku- 
zatildi.

